
Замонавий ахборот технологиялари ва воситалари муҳандислик 

графикаси фанлари ўқитувчиларидан малакали мутахассис бўлиш билан 

бирга, улардан ўқитишнинг янги педагогик технологиялари ва инновацион 

методларини ўқув жараѐнига унумли қўллай олишини ҳам тақазо этади. Яъни 

улардан ўқитиш мақсадининг аниқ тасаввури ва унга эришиш йўллари ҳамда 

воситаларини билиш талаб этилади.  

Магистратура ва бакалавриат талабаларининг муҳандислик графикаси 

фанлари билимлар бирликларини ўзлаштиришига ва келажакда уларнинг 

педагогик фаолиятларида қўллашга ѐрдам бериш «Муҳандислик графикаси 

фанини ўқитиш методологияси» фанининг асосий вазифаси бўлиб, унга 

қуйидагилар киради: 

1. Муҳандислик графикаси фанлари мавзуларининг узвий боғланган 

холда мақбул лойиҳалаш ва улар бўйича ўқитиш материалларини ишлаб 

чиқиш; 

2. Муҳандислик графикаси фанларини ўқитишнинг энг самарали услуб 

ва воситаларини белгилаш; 

3. Муҳандислик графикаси фанларидан ўқувчи ва талабаларнинг 

кафолатли ўзлаштириш услублари аниқлаш. 

Агар тарихга назар ташланса, қадим қадимдан чексиз коинотда 

жойлашган Ер қуррасида инсонлар ўзининг ҳаѐтий фаолиятида борлиқни 

ўрганиб, билганларини бошқаларга ўргатиб ва ўз билимларидан амалда 

мақсадли фойдаланиб келган. Шу ўринда қуйидаги мисралар инсонларга 

хосдир:  

Бўлса-да борлиқда чексиз кичик бир зарра 

Борлиқни ўрганар кам деганда, етти карра! 

Ҳа, ҳақиқатда ҳам шундай! Биз озгина таълим ва тарбия беришни, яъни 

ўқитиш-ўргатиш жараѐнининг келиб чиқиши ва ривожланиши тўғрисида 

дастлабки фикр ва мулоҳазаларни юритсак. 

Ибтидоий жамиятда инсонлар ўзларини, оила аъзоларини ва жамоани 

англаб етгунга қадар дастлабки тарбияни ота-оналари ва атрофдаги 

яқинларидан олганлар. Сўнгра улар борлиқни идрок этиб уни ўргана 

бошлаган. Секин аста уни таркибини, тузилишини, қоида ва қонунларини 

билиб борган. Улар оиладан, жамоадан, табиатдан ва бутун борлиқдан йиллар 

давомида олган билим ва тарбияларини шакллантириб ҳамда идрок этиб, 

ўзларида улардан пайдо бўлган тушунча, кўникма, малака ва тажрибаларини 

бир-бирларига, айниқса ѐш авлодга ўргата бошлашган. Бу жараѐн асрлар оша 

ибтидоий жамиятдан ҳозирги кун фани ва техникаси тараққиѐти давригача 

давом этиб келган. Бу жараѐн ҳозирги куннинг долзарб муаммоси бўлибгина 

қолмай, у келгусида ҳам шундай муаммо бўлиб давом этади.   

Авлоддан-авлодга ўтиб келаѐтган ўргатиш, яъни ўқитиш жараѐни 

ривожланиб, ижтимоий, табиий ва техник соҳаларга ажрала бошлаган. Улар 

эса, ўз навбатида педагогика, чорвачилик, деҳқончилик, ҳунармандчилик, 

фалсафа, жамиятшунослик, қурилиш, енгил ва оғир саноат, кемасозлик, 

машинасозлик, самалѐтсозлик, косманавтика ва замонавий ахборот 

технологиялари каби соҳаларга ва уларга оид фанларни шаклланишига олиб 

келган. 

Мадомики шундай экан, ҳар бир шаклланган фан инсоният тарихида 

жамият ва техника тараққиѐтида муҳим ўрин тутади ҳамда уларнинг 

ривожланишида асосий омиллардан бири ҳисобланади. 

Асрлар давомида ўқитиш жараѐни ривожланиб, қатор ўқитиш 

методикаси-услубларини шаклланишига олиб келган ва у узлуксиз давом этиб 

келади. Аввалига тарбиявий, ҳаѐтий, шарий ва табиий билимлар бирлиги 

оғзаки-эшиттириш, яъни эшитиш ҳамда уларни ѐд олиш усулида-методида, 

оилада ота-оналардан фарзандларига бериб ва назорат қилиниб келинган. 

Шунингдек, фарзандлар эшитиш ҳамда эшитиб тарбия олишлари билан бир 

қаторда, ота-оналаридан шахсий ўрнак олиб, яъни кўриб ва кузатиб ҳам 

тарбия ва билим олганлар.  Кейинчалик ўргатиш жараѐни ѐзув ва китоблар 

пайдо бўлгач, оғзаки ва ѐзма ҳамда ѐдлаш, яъни эшиттириш, кўрсатиш ҳамда 

ўрганувчини ѐзиб олиши ва асосий қоидаларни ѐд олиши, яъни ўқув 

жараѐнига унинг фаол иштирок этиш усули-методикаси асосида оилада ота-

оналар ва мактабда ҳамда устахоналарда ўқитувчилар ҳамда устозлар 

кўмагида ўқитиш жараѐни амалга оширилган ҳамда ривожланиб келган. 

Бунда ҳар доим ўқитиш жараѐнида ўрганувчиларнинг олган билимлари, 

ўргатувчилар томонидан назорат қилиб келинган. 

Бундай анъанавий ўқитиш методикаси, ҳозирги замон ўқитиш 

жараѐнининг асосий таркибий қисмини ташкил этади.  

Бир сўз билан айтганда, ўқитиш жараѐни бир-бири билан узвий 

боғланган қуйидаги бир-биридан ажралмас таркибий қисмлардан иборат 

бўлади:  

1.Нимани ўргатишдан, яъни инсонлар томонидан асрлар давомида 

тўпланган билимлар бирликлари тўпламини ўргатишдан; 

2. Қандай ўргатишдан, яъни унга зарурияти бўлганларга ва толиби 

илмларга бу билимлар бирлигини оддийдан мураккабга ўқитишнинг 

илмийлилик, узвийлилик, амалийлик, кўрсатмаллик, ѐшига ва билимига 

нисбатан тушунарлик, хотирада сақлашлик каби дидактика тамойилларга 

ѐндошиб, замонавий ахборот ресурсларига асосланган янги педагогик 

технологиялар ва инновацион ўқитиш методлардан ўргатишдан; 

3. Қандай назорат қилишдан, яъни ўқувчи ва талабалар олган 

билимларининг ўзлаштиришини аниқлаш методларини ишлаб чиқиб, уни 

холисона ҳамда ҳаққоний ўтказиб назарот қилишдан. 

Демак, ўқитиш жараѐнинг мақсади ва вазифаси асрлар давомида 

инсонлар томонидан тўпланган ва тажриба синовлардан ўтган тарбия ва 

билимлар тўпламини яратишдан, ҳамда унга зарурияти бўлганларга, ўқувчи-

шогирдларга уларни ўргатиш-ўқитиш ва назорат қилиш методлари-

услубларини устозлар томонидан ишлаб чиқишдан иборат бўлади.  

Ўқитиш жараѐнинг бундай учта таянч устунлари-қисмларининг бир-

бири билан ўзаро узвий боғликлари ва ўқитишнинг янги воситалари асосида 

тўлдирилиб ва тахрирланиб келинади, яъни даврдан-даврга уларнинг 

ривожланиши мутонасиб равишда кечиб боради.  Бундай анъанавий ўқитиш 

услуби ва методлари, ҳозирги замон ўқитиш жараѐнининг асосий таркибий 

қисмини ташкил этади. 

